
Неабходныя матэрыялы: 4 шарыкі прадаўгаватай формы жоўтага колеру, адзін
прадаўгаваты шарык белага колеру, адзін звычайны шарык аранжавага колеру.
Асноўнае правіла: усе скручванні рабіце адной рукой і толькі ў адным напрамку, увесь
час прытрымліваючы першы і перадапошні шарыкі ўсімі пальцамі другой рукі!
 
Парадак работы: 
    1. Надзьміце звычайны шарык - гэта будзе тварык жырафы.
    2. Надзьміце белы прадаўгаваты шарык на 10 см. Адрэжце свабодную частку і
завяжыце канец. Скруціце пасярэдзіне, а канцы звяжыце разам. Атрымаліся вочы. 
    3. Надзьміце наступны шарык прадаўгаватай формы. Пакіньце 15-20 см. 
    4. Звяжыце звычайны шарык і  шарык прадаўгаватай формы. Перад  тым, як звязаць,
прымацуйце вочы. Пасля звязвання яны атрымаюцца наверсе тварыку.
    5. З шарыка прадаўгаватай формы, прывязанага да тварыку, пачніце скручваць вушы і
 рожкі будучай жырафы. Спачатку зрабіце вялікі шарык каля 20 см, сагніце яго напалову
і скруціце. Затым зрабіце шарык дыяметрам 5 см і 2 шарыкі па 1,5-2 см. Затым скруціце
шарык дыяметрам 5 см і 20 см. Апошні вялікі шарык сагніце напалову і скруціце.
Пакінутую невялікую частку прымацуйце да галавы. Што атрымалася? Галава жырафы з 
вушамі  і  рожкамі!
    6. З наступнага шарыка зрабіце шыю, тулава і ногі. Пакіньце ненадзьмутым шарык на

15-20 см. Скруціце маленькі шарык дыяметрам 1,5 см, прыкруціце яго да галавы і
скруціце ў  форме вуха. Размясціце яго насупраць таго шарыка, які падпірае галаву, гэта
значыць спераду пад звычайным шарыкам. Гэтыя 2 шарыкі  падтрымліваюць галаву.
Зараз скруціце вялікі шар дыяметрам 30 см (шыя), затым - маленькі шарык дыяметрам 2
см і 2 шарыкі дыяметрам 10 см (пярэднія ногі). Ногі  скруціце разам, а маленькі шарык
скруціце ў  форме вуха паміж шыяй і нагамі. Зараз прыйшла чарга тулава. Зрабіце 2
шарыкі дыяметрам па 10 см і скруціце іх разам. Скруціце трэці шарык дыяметрам 10 см і
прасуньце яго паміж першымі двума шарыкамі. Атрымаецца тулава жырафы. Пакінутую
частку адрэжце і завяжыце вузел.
    7. Вазьміце трэці шарык прадаўгаватай формы. Надзьміце,  пакідаючы 20 см. Скруціце
адзін шарык дыяметрам 5 см (хвост),  потым - 2 шарыкі дыяметрам па 10 см (заднія ногі).
Размясціце паміж часткамі тулава хвост  і некалькі разоў скруціце яго з заднімі нагамі,
тады хвост і ногі  будуць добра трымацца. Пакінутую частку прадаўгаватага шарыка
адрэжце. Завяжыце хвосцік.
    8. Размалюйце маркерам тварык жырафы і яе сімпатычныя плямкі.  

